
Ed. 8. Frumvarp til laga rs. mál]
um stækkun lögsagnarumdæmis Seyðisfjarðarkaupstaðar.

(Lagt fyrir Alþingi á 90. löggjafarþingi, 1969.)

1. gr.
Loðmundarfjarðarhreppur í Norður-Múlasýslu skal lagður undir lögsagnar-

umdæmi og bæjarfélag Seyðisfjarðarkaupstaðar.

2. gr.
Bæjarstjórn Seyðisfjarðarkaupstaðar skal sjá um, að fjallskil verði framkvæmd

á eyðilöndum i Loðmundarfirði. Kostnaður við þau skiptist þannig, að eigendur
eyðijarða bera 14, sveitarfélög þau, er fjárvon eiga í löndum þessum, sameiginlega
lh og ríkið 14. Kostnaður eyðijarðaeigenda skiptist á milli þeirra í réttu hlutfalli
við landverð eyðijarðanna samkvæmt gildandi fasteignamati. Sá hluti fjallskila-
kostnaðarins, sem kemur í hlut sveitarfélaganna samkvæmt grein þessari, skipt-
ist á milli þeirra í réttu hlutfalli við tölu þess fjár, sem kemur af fjalli og tilheyrir
íbúum hvers þeirra fyrir sig.

Verði ágreiningur um fjallskilakostnað skal Búnaðarfélag íslands úrskurða
kostnaðarreikningana.

3. gr.
Bæjarstjórn Seyðisfjarðarkaupstaðar skal sjá um grenjaleitir í Loðmundar-

firði samkvæmt lögum nr. 52 5. júní 1957.
Kostnaður kaupstaðarins af þessum sökum endurgreiðist næstu fimm árin úr

ríkissjóði, enda verði framkvæmd grenjaleitar hagað í samráði við veiðistjóra
ríkisins.

4. gr.
Lög þessi öðlast þegar gildi.

Athugasemdir við lagafrumvarp þetta.
Síðustu árin hefur byggð að kalla lagzt af í Loðmundarfjarðarhreppi, því að þar

hefur aðeins dvalizt einn maður, bóndinn að Sævarenda.
Á aukafundi sýslunefndar Norður-Múlasýslu, sem haldinn var 3. júlí 1969, var

því samþykkt með samhljóða atkvæðum svofelld ályktun:
"Með því að Loðmundarfjarðarhreppur er nú orðinn allt of fámennur til að

geta rækt þær skyldur við íbúa sína, sem sveitarfélagi ber að rækja, mælist sýslu-
nefnd Norður-Múlasýslu til þess við félagsmálaráðuneytið, að gerðar verði ráð-
stafanir til að sameina hreppinn öðru sveitarfélagi".

Hinn 11. ágúst 1969 samþykkti bæjarstjórn svo hljóðandi ályktun með sam-
hljóða atkvæðum:

"Bæjarstjórn Seyðisfjarðarkaupstaðar samþykkir fyrir sitt leyti, að Loðmund-
arfjarðarhreppur og Seyðisfjarðarkaupstaður verði sameinaðir í eitt sveitarfélag, er
beri nafn Seyðisfjarðarkaupstaðar.

Það er skilyrði bæjarstjórnar fyrir sameiningunni, að ríkissjóður greiði kostn-
að við fjallskil og grenjaleit í Loðmundarfirði, a. m. k. næstu 5 ár".

Samkvæmt þessum ályktunum sýslunefndar Norður-Múlasýslu og bæjarstjórn-
ar Seyðisfjarðarkaupstaðar er með frumvarpi þessu lagt til, að Loðmundarfjarð-
arhreppur verði sameinaður Seyðisfjarðarkaupstað.

í 2. gr. frumvarpsins eru ákvæði um fjallskil, sem ætlað er að tryggja það,
að Seyðisfjarðarkaupstaður verði ekki fyrir fjárhagsbyrðum vegna þeirra. Akvæðin
um skiptingu kostnaðar eru sniðin eftir ákvæðum 38. gr. laga nr. 42 12. maí 1969,
um afréttamálefni, fjal1skil o. fl. Hér er þó lagt til, að fjallskilakostnaður, sem
leggst á eigendur eyðilanda, verði aðeins fjórðungur, en ekki helmingur, eins
og fyrir er mælt í lögum nr. 42/1969. Er þetta gert með tilliti til þess, að ætla
má, að nytjar eigenda eyðijarðanna séu hverfandi litlar. Virðist því sanngjarnara
að auka hlutdeild þeirra, sem njóta sumarbeitar á eyðijörðunum, og er því lagt til,
að þeir beri sameiginlega helming fjallskilakostnaðar, en ekki fjórðung, eins og
lög nr. 42/1969 ákveða. Hlutdeild ríkisins er hins vegar hin sama og téð lög ákveða.
Með þessari breytingu verður minni þörf á að beita ákvæði 2. mgr. 44. gr. laga nr.
42/1969 en ella væri, en þessi ákvæði kynnu að hafa í för með sér nokkurt mála-
þras, ef beitt væri. Þá eru í 2. gr. frumvarpsins ákvæði um skiptingu kostnaðar
á milli eigenda eyðijarðanna svo og um skiptingu þess hluta kostnaðarins, sem
kemur í hlut hreppa þeirra, sem fjárvon eiga í löndum þessum.

í 3. gr. eru ákvæði um grenjaleitir, sem einnig er ætlað að firra Seyðisfjarðar-
kaupstað kostnaði vegna þeirra mála um næstu fimm ár. Samkvæmt 13. gr. laga
nr. 52 5. júní 1957, um eyðing refa og minka er verulegur hluti kostnaðarins greidd-
ur úr ríkissjóði. Hér er sem sagt lagt til, að kostnaður við framkvæmd þessara
laga verði að fullu greiddur úr ríkissjóði næstu fimm árin.


